
W lěśe 1998 smy w 
Dolnej Łužycy 
z modelowym 

projektom Witaj® 
startowali proces

rewitalizacije
dolnoserbkeje 

rěcy a smy stwórili 
zakład za 

cełostny koncept
pśiswójenja serbskeje 
rěcy wót góletkownje

až k abiturje, a to w 
Bramborskej a Sakskej.

01. měrca smy ten 
jubileum w Chóśebuzu 
wóswěśili. Źiśi z našych 

źiśownjow a chor Dolno-
serbskego gymnaziuma 

su swěźeńske zarědo-
wanje wobrubili.

Lube starjejše, stare nany a mamy, 

woglědajśo prědnu web-stronu SŠT z. t. Toś ten online-projekt jo wažna kšaceń 
za dalšne efektiwizěrowanje pśiswójenja serbskeje rěcy na zakłaźe modelowego 
projekta Witaj®. Pójźćo z nami na dyrdakojstwo z Majku, Florianom, Leńku a 
Karlom!                 www.dyrdomdej.de
Co Was wócakujo?
Comy wótkubłarkam, wótkubłarjam a Wama, lubej starjejšej, daś taki źěłowy 
rěd do rukowu, až móžośo z pomocu našogo materiala źiśi efektiwnjej rěcnje 
spěchowaś a projekty pśewjasć, kótarež se złožuju na temy wobswěta źiśi. Móžośo 
sebje teke ku kuždej zaběrje wuśišćaś bogaśe ilustrěrowane źěłowe łopjena, 
wustśigaś a ze źiśimi basliś graśa abo z pomocu pśedłogow zachopiś licyś. Toś ten 
online-projekt comy dłujkodobnje połniś z wopśimjeśami. Nazgónite wótkubłarki 
nas pódpěruju. Pózdźej góźe se teke spiwańka k spěchowanjeju rěcy k dispoziciji 
stajaś. Projekt spěchujo Załožba za serbski lud.
Na toś tej web-stronje stoj interakcija, komunikacija a rozšyrjenje serbskego 
słowoskłada (dolnoserbska wersija se pśigótujo) źiśi a jich wobswěta w srjejźišću. 
Jadnotliwe wótkubłańske wobłuki maju didaktisku funkciju.
Wjele radosći pśi prědnem wirtuelnem rozwjaselenju w serbskej rěcy za pśedšulske 
źiśi!

Waša

Ludmila Budarjowa 
pśedsedarka Serbskego šulskego towaristwa z.t.

Wopśimjeśe:

pśedsedarka Serbskego šulskego towaristwa z.t.

20 lět modelowy projekt Witaj®
Ludmila Budarjowa 

Pó 20 lětach jo modelowy projekt 
Witaj® nabył regionalneje, krajneje a 
europskeje dimensije. Zajm za ranu 
dwójo- a wěcejrěcnosć njepśibě-
ra jano mjazy nimskimi a serbskimi 
starjejšymi, ale teke mjazy wědom-
nostnikami – wót rěcywědnikow 
pśez sociologow až k neurologam 
– pó cełem swěśe. Mjaztym słuša 
Witaj® sobu k objektam mjazyna-
rodnego slěźenja. Tak su wědom-
nostniki zwěsćili, až wutwórijo se pla 
góleśa, kótarež wuknjo južo wót na-
roda paralelnje dwě rěcy, jadnučka 
neuronalna seś za wobej a samo za 
dalšne rěcy. Togodla nawuknjo góle 
pózdźej zlažka hyšći dalšne rěcy. 
Wuknjo-lic pak góle akle w šulskem 
starstwje drugu rěc, wutwórijo se k 
tomu dalšna neuronalna seś a z tym 
jo nawuknjenje drugeje resp. dalš-

nych rěcow wó wjele sprocni wjejše 
a wobśěžnjejše. Z teje pśicyny jo 
Serbske šulske towaristwo proces 
pśiswójenja serbskeje rěcy w swójich 
kubłanišćach zachopiło w góletkow-
ni, a to na zakłaźe metody imersije, 
to groni zanurjenja do serbskego 
wobswěta. Rěc ga jo nejwažnjejše 
identifikaciske znamje Serbow. Z nje-
ju pósrědnjamy teke serbsku kulturu 
a natwarjamy zrazom emocionalny 
póśěg mjazy wobyma. Wósebnjej-
šu rolu graju how starjejše a dalšne 
swójźbne. Wóni su źiśam pśikład a 
rozsuźiju, kótare wótkubłanje jo za 
nje to nejpśigódnjejše a kak daloko 
je pśi tom pódpěruju.

Mjaztym wuce nas 20lětne na-
zgónjenja, až jo pśeliš wažne, až 
wótkubłarki a wótkubłarje z kuž-
dym góleśim z wjelikeju pśichyl-
nosću a korektnje a konsekwent-
nje se serbski rozgranjaju. Dopołna 
imersija jo kluc našogo wuspěcha. 
Pśisamem mimo wuwześa nawuknu 
źiśi w našych serbskich źiśownjach 
starstwoju a jich zamóžnosćam wót-
powědujucy serbsku rěc na mami-
norěcnem niwowje. Wóni mógu se w 
šuli pó koncepciji 2plus zarědowaś do 

rěcneje kupki 1, rownož až 
póchada na pś. w Ralbicach 
52% źiśi z narodnje měša-
nych familijow, źož pśecej 
serbski njepowědaju. We 
Wotrowje jo ten późěl samo 
57%. Bóžko pak pśecej hyšći 
někotare starjejše se bóje, 
až jich góle w šuli njebuźo 
móc serbskorěcnej wucbje 
slědowaś, až změjo z togo njelěpšyny. 
Togodla wobstawaju na tom, až jich 
góle se zarědujo do rěcneje kupki 2 
abo samo 3.

W našych Witaj-źiśownjach Górne-
je a Dolneje Łužyce póchadaju źiśi 
pśisamem mimo wuwześa z nimski 
powědajucych familijow. Pśed za-
stupom do šule toś te źiśi starstwoju 
wótpowědujucy serbsku rěc w dalo-
kej měrje rozměju a někotare krotke 
sady powědaju. Wóni su njemało 
gjarde, až su ako Witaj-źiśi něco wó-
sebnego, dokulaž se mimo rěcy teke 
identificěruju ze serbskim abo dwó-
jorěcnym wobswětom a dokulaž su 
za druge akle w šuli serbsku rěc wu-
knjece źiśi pśikład.

Proces pśiswójenja serbskeje rěcy 
wjeźo se na šulach w Bramborskej 
na zakłaźe bilingualneje wucby 
we Witaj-rědownjach abo –kup-
kach na rozdźělny part dalej. W 
Sakskej pśiswójuju abo rozšyrjuju 

sebje wuk niki rěcne zamóžnosći 
na zakłaźe koncepcije 2plus abo z 
pomocu serb šćiny ako cuzeje rěcy. 
Taki cełostny a dalejwjeducy kon-
cept pśiswójenja serbskeje rěcy 
lubi pak jano wuspěch, gaž se w 
dowěrnem zgromadnem źěle wšych 
wobźělonych do statka stajaju, pśe-
dewšym ze starjejšymi a pedago-
giskim personalom, z gmejnskim 
abo měsćańskim parlamentom, ze 
serbskimi a dwójorěcnymi instituci-
jami, ze Załožbu za serbski lud a nic 
naslědku ze zagronitymi politikarja-
mi a pśisłušnymi ministarstwami.

Weto njamóžomy jano z pomocu 
Witaj® procesoju asimilacije serbske-
go luda zadoraś. W pśirownanju 
z drugimi narodnymi mjeńšyna-
mi trjebamy wěcej zjawnych serb-
skorěcnych rumow z pomocu 
rozgłosa, telewizije, modernych me-
dijow, wósebnje z rozšyrjenim digi-
talnych pórucenjow.

Wěcejrěcnosć ako šansa, 1. źěl
dr. Jana Šołćina

Ze zawjeźenim projekta Witaj w 
lěśe 1998 jo se nałožował inowatiwny 
rěcny koncept, kótaryž jo se zamógł 
ako wuspěšny model pśiswójenja 
rěcow we dwójorěcnej Łužycy w 
slědujucych lětach etablěrowaś. Na 
zachopjeńku jo był koncipěrowany 
ako projekt rewitalizacije za źiśece 
dnjowne objekty w stronach, źož se 
serbšćina lěbda hyšći nałožujo. W 
běgu mało lět pak jo se teke pśesajźił 
w regionach, w kótarychž jo serbšći-
na hyšći we wšednem žywjenju pre-
zentna ako wobchadna rěc. Witaj stoj 
źinsa za cełostnu kubłańsku koncep-
ciju, pó kótarejž w Górnej ako teke w 
Dolnej Łužycy bilingualne pśiswóje-

nje rěcow se realizěrujo a pósrědnje-
nje komunikatiwnych kompetencow 
se zaměrnje spěchujo. 

Projekt Witaj mamy zarědowaś do 
wuwiśowych procesow indiwidual-
neje a towarišnostneje wěcejrěcno-
sći, kótarejež wupominanja a poten-
ciale su se intensiwnje pśepytowali a 

wobšyrnje wopisowali. Dwójo- a wě-
cejrěcnosć jo mjaztym wjelebocne 
slěźarske pólo, kótarež jo kompleks-
nje ako teke emocional nje wobsajźo-
ne. Z pšašanjami dwójo-  a wěcejrěc-
nosći zaběraju se slěźarje někotarych 
wědomnostnych disci plinow, mjazy 
drugim neurologi (na pś. „Co se sta-
wa w mórzgach z dwěma rěcoma abo 
z někotarymi rěcami?“), psychologi 
(na pś. „Kótare emocije, nastajenja, 
pśedsudki, tša chy atd. wobwliwuju 
dwójo- a wěcej rěc ne wótkubłan-
je?“), rěcywědniki (na pś. „Kak dwě 
rěcy abo někotare rěcy se mjazy 
sobu wobwliwuju?“), didakti karje 
(na pś. „Kótare koncepty pśi swójenja 
a nawuknjenja rěcy resp. rěcow su 
pód šulskimi wuměnjenja mi efekti-
wne a realizěrujobne?“) a tejerow-
nosći wurostuju z nich rěcypolitiske, 
rěcypšaw niske abo góspodarske 
pšašanja (pśir. Cathomas/ Carigiet 
2008, 5). Mjaztym zaběra se wóseb-
na wědomnostna disciplina – edulin-
guistika – ze specifiskimi pšašanjami 

bi- a multilingualnego rěcnego wót-
kubłanja. Dokulaž som južo na kom-
pleksnosć a wjeleboc nosć dwójo- a 

wěcejrěcnosći poka zała, by kśěła 
w pśedlažecem pśinos ku zasad-
ne wugronjenja ako teke wubrane 
slěźarske wuslědki pśepytowanjow 
we formje tezow pódaś, kótarež by 
mógali na pśikład starjej šych w tom 
pógnuwaś, swóje źiśi za projekt 
Witaj pśipowěźeś a jim z tym dwójo- 
a wěcejrěcne kubłanje zmóžniś.

1. Dwójo- a wěcejrěcnosć měła se 
tak jěsno ako móžno spěchowaś 

Pśecej wěcej źiśi wótrosćo pó 
cełem swěśe z wěcej ako jano jad-
neju rěcu. Wósebnje w prědnych 
lětach žywjenja mógu wóni drugu 
rěc pśisamem rowno tak lažko wu-
knuś ako swóju maminu rěc, dokulaž 
su mechanizmy pśiswójenja pódob-
ne. Toś to dopóznaśe njejo nowe. 
Pśecej wěcej starjejšych wiźi togodla 
šansu we tom, až jich góle dwójo- 

abo wěcejrěcnje wótrosćo. Raźi wóni 
togodla pśedšulske pórucenja za na-
wuknjenje dalšnych rěcow pśiwzeju, 
derje wěźecy, až jich źiśi w žywjenju 
nikula wěcej tak lažko wšake rěcy 
njenawuknu. Se wě, až su teke w da-
lokich krajach powědane cuze rěcy 
pówabne a ako pórucenja za nawu-
knjenje atraktiwne. Ceło wědobnje 
pak zajmujo se wjele starjejšych za 
we dwójorěcnej Łužycy prezentnu a 
z dłujkeju tradicuju w regionje zwě-
zanu mjeńšynowu rěc – serbšćinu - a 
wužywa južo w źiśowni wótpowěd-

ne pórucenja. 
2. Indiwidualne rozdźěle mjazy 

źiśimi eksistěruju a su pśirodne 
„Jo dopokazane, až maju źiśi roz-

dźělne biologiske wuměnjenja za 
nawuknjenje rěcow“ (pó: Cathomas/ 
Carigiet 2008, 19). Toś te rozdźěle 
nastupaju na pśikład wobdarjonosć 
za rěcy, tejerownosći spěšnosć wu-
knjenja, dar zapśimowanja a rěcnu 
inteligencu. Wuspěšne wuwiśe dwó-
jo- a wěcejrěcnosći wótwisujo wót 
wósobiny, zamóžnosći a wobdarjo-
nosći za nawuknjenje rěcow, ale teke 
wót stimulěrjucego wobswěta za 
wuknjenje, kótaryž se wósebnje wót 
starjejšych, pśijaśelow a swójźbnych 
pomina wótwórjonosć napśeśiwo 
rěcam. Nejlěpšy zakład za wuspěšne 
dwójo- a wěcejrěcne wuwiśe su sta-
kim dobre rěcne pśikłady, radosć na 
powědanju, pozitiwne dožywjenja z 
rěcu ako teke pówabki ku komunika-
ciji we dwěma abo we wěcej rěcach. 
Góle trjeba we wšednem žywjenju 
ceło „pśirodne góźby“, aby wuknjo-
nu rěc dožywiło a mógało ju nałožo-
waś, a to z jomu znatymi wósobami, 
na pśikład z pśijaśelkami a pśijaśe-
lami, pśi grajkanju, z wótkubłarku 
w źiśowni, doma z familiju a teke 
ze znatymi. Togodla jo pozitiwne 
nastaje nje wšych źiśi wobdawaju-
cych wósobow napśeśiwo dwěma 

rěcoma abo wěcej rěcam ako teke 
we wšednem žywjenju prakticěro-
wana dwójo- a wěcejrěcnosć (to gro-
ni socialna relewanca drugeje rěcy) 
wažny zakład. Tam, źož žywa dwójo-
rěcnosć w familiji abo w regionje 
(wěcej) njejo prezentna, jo wutwór-
jenje kontaktnych situacijow z gór-
no- resp. dolnoserbšćinu a sensibel-
ne wobchadanje z rěcoma wósebnje 
wažne. 

3. Dwójo- a wěcejrěcnosć źiśi za-
sadnje njepśepomina

Fleksibelnosć našych mórzgow jo 
tak wuwita, až móžo městno za nje-
licobne rěcy póstajaś. Mimo togo su 
wšake wobłuki mórzgow pśi wuknje-
nju rěcow rownocasnje aktiwne. Pó 
nejnowšych pśepytowanjach su wó-
ni pak wěcejrěcnosći dla pśedewšym 
pótom pśepominane, gaž su z chao-
som a njepórědom konfrontěrowane 
(teke tam 21). Wuspěšne pśiswójenje 
rěcy funkcioněrujo pótom, gaž se pó 
wěstem pórěźe a strukturěrowanej 
wašni pśewjeźo, kótarež góle móžo 

rozměś. Narownanje ze słuchokni-
głami a filmami pśi tom jano źělnje 
pomaga. Rěc napšawdu wuknuś 
móžo góle jano pśez aktiwne wob-
chadanje z rěcu a pśez komunikaci-
ju z drugimi wósobami. A toś dejali 
rěc teke napšawdu wobkněžyś a ju 
„pśirodnje“ nałožowaś. Wuski, emo-
cionalny zwisk k rěcy móžo pó tom 
nastaś, gaž se góle na pśikład te ke 
we njej troštujo a změrujo a se pśi-
chylnosć jomu napśeśiwo werbalnje 
zwuraznijo. (pókšacowanje slědujo) 

Fota na bokach 2-7 su nastali na swěźenju 
20 lět Witaj® 01.03.2018 w Chóśebuzu.

Ptaškowa swajźba 2018 w źiśowni 
Witaj-źiśownja „Villa Kunterbunt“ Chóśebuz 

Dla cogo dejali južo w decembrje 
mysliś na ptaškowu swajźbu? Naša 
serbska kultura ma telik rědnych 
nałogow, kótarež by my kśěli wšy-
kne raźi zgromadnje z Wami wó-
swěśiś. Pśecej pak njamóžomy take 
swěźenje w kradu wjelikem wobłuku 
(ze starjejšymi, starymi starjejšymi a 
pśijaśelami) wóswěśiś. Tenraz pak su 
sebje wótkubłarki žycyli, aby Wy ako 
starjejše źiśownje Villa Kunterbunt 
mógali wjelerakosć nałoga ptaško-
weje swajźby sobu dožywiś. Toś su 
nazběrali a napisali prědne mysli za 
tšojeńko, na pś., až su źiśi jadnotliwe 
spiwańka pśecej zasej wósebnje rad 
słyšali a teke južo sobu spiwali. Toś 

te spiwańka su stakim dejali 
se jawiś w tom tšojeńku. Da-
lej take małe myški se pśeliš 
rad pógibuju a teke to jo de-
jało byś móžno. Tak su wokoło 
wšych tych wěcow, kótarež su 
kśěli sobu zapśi mjeś, napisali 
tšojeńko. 

Z pšawidłownym wóspjeto-
wanim su źiśi nawuknuli swóje 
teksty tak pódobnje ako gron-
ko k blidoju abo spiwańko. 
Wótkubłarki su pśezwucowali 

jadnotliwe sceny a su ze źiśimi tam 
a zas wóspjetowali jich sady. Něko-
tare źiśi su swóje role samo doma ze 
starjejšymi pśepo wědali. Dobry pód-
lański efekt jo był, až jo serbska rěc 
tak teke była sobu doma.

Pótom su wšykne źěle tšojeńka 
gromadu zestajali. Na jadnej probje 
su źiśi byli napšawdu dobre w swó-
jich rolach. Z wjelikeju radosću a teke 
z koncentraciju su pokazali, až to nje-
jo było zwucowanje w zmysle nawu-
knjenja programa, ale pśecej zasej se 
wóspjetujuce graśe tšojeńka.

Pótom jo se bližył źeń swěźe- 
nja. Kołowokoło su wšykne druge 
kolegowki domu pśigótowanja za 

swěźeń dokóńcowali. Su ga teke mu-
sali se staraś wó śělne derjeměśe. Pśi 
tom njejo jano šło wó wupyšnjenje, 
wó kwjerlowanki a góruce wino, ně, 
teke prědne rozgrona ze starjejšymi 
su na takem dnju wažne. Wšykno jo 
funkcioněrowało.

Wšykne gósći su grajarjow wence 
wócakowali. Pód pawiljonom jo było 
natwarjone małe jawišćo a pó lubem 
wuwitanju pśez M. Drinkmannowu 
su źiśi mógali pokazaś, co su nazwu-
cowali.

Pśepšosone ga njejsu jano byli 
starjejše a stare starjejše, ale teke naš 
ptaškowy pórik, kótaryž jo se rowno 
akle wopóznał. Wobej stej kazanej 
na samsku swajźbu a pytatej něnto 

dar. Ideja, dariś zagłowk, jo dobra 
mysl. Ale wótkul za to braś pjerje? 
Stakim wudajo se naš pórik na drogu 
na burske byśe a wónej dostanjotej 
pomoc wót ježa, wót sykorki a wót 
kackow. Až ku swajźbje jo wšykno 
wobstarane a tak móžotej wobej 
wjasele sobu swěśiś a póroju wjele 
dobrego žycyś.

Na talarjach, kenž stoje na wokno-
wej delce, namakaju źiśi pjaconu 
„sroku”. Se wě, až teke njesmějo felo-
waś staroznate spiwańko „Fideralala” 
wó ptaškowej swajźbje, kenž swěźeń 
zakóńcyjo.

Jo było kradu gnujuce pśiglědo-
waś, kak su źiśi pśi programje se culi. 
Su byli gjarde na to, co su pokazali 
a wósebnje wažne jo jim było, až su 
mama, nan abo teke starka a starki 
pśiglědowali.

Něźi tśi tyźenje pózdźej som hyšći 
raz ku źiśam teje kupki woglědała, 
kótarež su pokazali ten program. 
Pśi tom som zwěsćiła, až su pśecej 
hyšći na njen myslili. Z wjasołosću 
su wótkubłarki wulicowali, kak su źiśi 
se pśeměnili a kak derje su sobu gó-
towali. Póstupy, kótarež su se naraz 
pokazali, su byli wobźiwanja gódne, 
a samo te małučke myški su se wěrili 
pśed starjejšymi rejowaś, spiwaś abo 
samo do mikrofona powědaś.

Jo spomnjeśa gódne wiźeś, z 

zeba - Buch� nk

kótarym pilnowanim su źiśi na pro-
gramje ze swójeju fi guru žywe. Wóni 
se zažywiju do swójich rolow a je tak 
jěsno njewótpołožyju. Hyšći wjele 
dnjow pózdźej su wótkubłarki wob-
glědowali, co su źiśi gronili, gaž su 
glědali z woknom. “Tam su zasej te 
carne ptaški, te wrony. Ja som teke 
wron, tak ako na ptaškowej swajź-
bje, kra, kra ...”

A su byli hyšći někotare dalšne 
pśikłady, kak taki program na źiśi se 
trajnje wugbajo. K tomu pśiźo, až 
wóni rěc wjele intensiwnjej dožywi-
ju a ju pótom aktiwnje nałožuju.

Sćo byli 25.01.2018 teke na ptaško-
wej swajźbje w źiśowni Villa Kunter-
bunt? A teke Wy sćo wótkubłarkam 
pó programje gronili, až jo se Wam 
spódobało? Pótom se Wam tejerow-
nosći wuźěkujom, to ga njejo jano 
wjelika chwalba za źiśi, ale teke za 
wótkubłarki.

Dla cogo to wšykno wěm, rownož 
až kuždy źeń w tej źiśowni 
njeźěłam?

Som směła wótkubłar-
ki pśi nastaśu tšojeńka 
pśewóźowaś a som pśi 
pśedstajenju była pódla. 
Jo było spomnjeśa gódne 
wiźeś, kak su wótkubłarki 
źiśam temu z entuzias-
mom zbližyli. Wuspěch 

swěźenja motiwěrujo a źiśi, starjej-
šych a wótkubłarki wusčej zwězujo.

Slědkoju se wjaselimy, až móžomy 
groniś, až su źiśi pśez pilne źěło a 
pódpěru dožywili kšasny źeń a su 
měli pśi tom wjele wjasela a to ga jo 
pśecej hyšći to nejwažnjejše.

Mila Zachariasowa

starjejsyny.17.8 delnoserb.indd   10 29.03.2018   18:00:27



11

Kórb z jatšownymi jajami se 
pśewalijo

Źiśi sejźe na stołach w krejzu. Kuž-
de góle ma laminěrowany wobraz 
wokoło šyje wopowjesony, na kóta-
remž jo namólowane jadnobarwne 
jajo. Jadno góle stoj we srjejźi mimo 
stoła.

Pó gronku: „Z jatšownego kórbi-
ka wupaduju zelene jaja”, deje wšy-
kne źiśi, kótarež maju zelene jajo 
wokoło šyje wopowjesone, stanuś a 
sebje nowe městno pytaś. Teke góle 
ze srjej źi dej se procowaś wó měst-
no. Na rěźe jo něnto to góle, kótarež 
njejo městno dostało.

Gaž góle we srjejźi groni: „Z 
jatšownego kórbika wupaduju wšy-
kne jaja”, stanu wšykne źiśi a pytaju 
sebje nowe městno.

Město zelene mógu se teke slědu-
juce zapśimjeśa zasa-
jźaś: cerwjene, módre, 
žołte abo teke dypka-
te, smužkate, pisane, 
kśickate, kringeliškate 
atd.

Graśa k spěchowanjeju serbskeje rěcy
w źiśowni a doma

WUCHACK JO GNAŁ
Wuchack jo gnał pśez tšawu,

jo měł něco we měšku.
„Pokaž luby wuchacko,

lěc ga za mnjo něco jo?“
„Pokazaś to njam’gu śi,
sam źi glědat, pytat źi!“

„Pytam how a pytam tam, 
prědne jaja južo mam.“
„Su za tebje, góletko!“

„Měj źěk, luby wuchacko!“

Gronko k blidoju

Wuchac, wuchac jatšowny,
bójaznik ga njejsy ty!

Pśinjas k jatšam jaja how,
kuždy ned śi lubujo.

Pip, pip, pip dobry apetit.

